
Aallaqqaasiut 
Naalagaaffiit Peqatigiit inuttut pisinnaatitaaffiit nunarsuarmut tamarmut atuuttut pillugit nalunaarutaat, 
Inuttut piginnaatitaaffiit pillugit Europami isumaqatigiissut ILO-llu isumaqatigiissutai Royal Arctic Linemi 
akueralugillu ataqqivagut. Ingerlatseqatigiiffiullu sulisui suleqatigisartagaatalu taamaaliornissaat aamma 
naatsorsuutigalugulu piumasaqaatigaarput. 
 
 
Siunertaq 
Suliffeqarfiit suulluunniit inuiaqatigiinni suliffeqarfiup suliaqarfigisaani pitsaasumik pitsaanngitsumillu 
sunniuteqarsinnaanerat Royal Arctic Linep ingerlatseqatigiiffittut akisussaassusilittut ilisimaqqissaarpaa, - 
tamannalu aamma inuit pisinnaatitaaffiinut kiffaanngissuseqarnerannullu aamma atuuppoq. Inuttut 
pisinnaatitaaffiit pillugit politikkip pitsaasumik sunniutaasut pitsaanngitsunut naligiilersitsinissaannik 
qulakkeerinneqataanissaa anguniagaavoq. Aamma naatsorsuutigineqarpoq suleqatigisartakkatta taama 
isumaqarneq malissagaat inuttullu pisinnaatitaaffiit nunarsuarmut tamarmut atuuttut suliaqarfigisaminni 
qulakkeernissaannik sulissuteqassasut.  
 
 
Nassuiaatit 

- Europami Inuttut pisinnaatitaaffiit pillugit isumaqatigiissut pisortatigoortumik taassaavoq Inuttut 

pisinnaatitaaffiit aamma tunngaviusumik kiffaanngissuseqarnermi pisinnaatitaaffiit 

illersorneqarnissaat pillugu isumaqatigiissut Europarådimit 1950-imi akuerineqartoq 

- ILO-p isumaqatigiissutai tassaapput Naalagaaffiit Peqatigiit nunarsuaq tamakkerlugu sulisartut 

pillugit isumaqatigiissutai inooqataanikkut sulisartutullu pisinnaatitaaffinnut tunngasut 

 
 
Politikki 
Royal Arctic Linep inuttut pisinnaatitaaffiit, sulisartutut pisinnaatitaaffiit qulakkeernissaannik 
akisussaaffeqarnini ingerlatseqatigiiffimmilu sulisunut inooqataanikkut akisussaaffeqarnini, kiisalu 
ingerlatseqatigiiffiup ingerlataqarfigisaani tamakku sulissutiginissaat akueraa. Tamannalu ilaatigut 
ingerlatseqatigiiffiup politikkiisa, najoqqutassiaata ingerlatsineratalu inuttut pisinnaatitaaffinnik 
ikorfartuinerisigut pissaaq kiisalu soqutigisaqaqatinik inuiaqatigiinnillu isumaqatigiinniartarnerit 
oqaloqatigiittarillu inuttut pisinnaatitaaffinnut siuarsaataalluartumik ingerlanneqartassallutik.  
Sulisut inuttut pisinnaatitaaffiit pillugit paasitinneqartartut assersuutigalugu Code of Conduct, Sulisunut 
najoqqutassiaq allallu aqqutigalugit. Taamatuttaarlu pisiortorfigisartakkat suleqatigisartakkallu Inuttut 
pisinnaatitaaffinnik nunarsuarmut tamarmut atuuttunik aamma ILO-p sulisartut pisinnaatitaaffii pillugit 
isumaqatigiissutaannik ataqqinninnissaat naatsorsuutigineqarlunilu piumasaqaatigineqarpoq. 
 
 
Innersuussinerit 
Inuttut pisinnaatitaaffiit pillugit politikki ilaatigut makkunani atortussanngortinneqarpoq: 

- Code of Conduct 

- Pisiortorfigisartakkanut Code of Conduct 

- Naligiissitaaneq pillugu politikki 

- Pasinapiluttunik kalerriisarneq pillugu politikki 

- Ilinniartitaaneq pillugu politikki 

